
Alla jaghmel gustizzja mal-maghzulin tieghu

Gheziez uliedi,

Biex nifhmu kemm ma nistghux nghaddu minghajr Alla, Gesu xebbah lilu nnifsu mal-hobz. Ghall-
bniedem il-hobz ifisser il-hajja. Fis-silta tal-Vangelu li ghadha kif ixxandritilna, Gesu jistqarr: “Jien
hu I-hobz haj 1i nizel mis-sema”,' u f’hajtu kemm-il darba taffa 1-guh tan-nies. Wiehed izid 1i fI-
esperjenza tal-hajja ta’ kuljum, fuq il-mejda tal-ikel il-hobz ma jagax mis-sema, imma wiehed irid
jahdem ghalih! U hafna drabi I-hobz jghagnu bl-gharaq ta’ gbinu! Bhalma hija gustizzja li 1-
bniedem ikollu x’jiekol, dagshekk iehor huwa ghandu jagla’ hobzu b’ghemil gust. Sfortunatament
mhux dejjem huwa hekk. Xi drabi I-hobz jintghagen b’dirghajn im¢appsa b’azzjonijiet ingusti.

B’ghafsa ta’ qalb ninnota li fostna hemm diversi li jokorbu ghax ihossuhom vittmi ta’ xi ingustizzja
fis-sens wiesa’ tal-kelma. Dan ifisser li fostna hemm ukoll minn huwa responsabbli ghal dawn -
ghemejjel li jidorbu lill-bniedem.

Ghemejjel ta’ ingustizzja

Jghid sewwa I-Papa Benedittu X VI li l-ateizmu ta’ zminijietna — meta I-bniedem qed ifassal hajtu u
I-hajja soc¢jali dags li kieku Alla ma jezistix — wassal ghal ghamliet akbar ta’ mohqrija u ksur tal-
gustizzja.? So¢jeta 1i jidhrilha li Alla huwa zejjed jew xkiel, hija konvinta li tista’ tohloq hija stess
il-gustizzja skont kif thoss, jidhrilha u jagblilha. Il-futur ta’ din ix-xorta ta’ so¢jeta huwa tassew

imcajpar ghax, kif jghid il-filosofu Pascal, “il-bniedem wahdu ma jistax ikun jaf x’inhi 1-gustizzja”.’

Dan tikkonfermah l-esperjenza taghna llum li ged insiru torox ghal Alla! Infatti I-faxxa tal-
ingustizzji qieghda dejjem titwessa’:

* meta xi hadd jew xi grupp jipprova jhammeg l-isem jew il-memorja ta’ persuna billi jxerred

= Ghandna familji li m’ghadhomx familja minhabba l-mod ingust kif tqassam il-gid tal-familja;
ahwa li ma jitkellmux minhabba abbuzi konnessi mal-wirt; familji li minhabba ndhil ta’ terzi
sabu ruhhom misruqa, anke b’manipolazzjoni tal-ligi, mill-patrimonju tal-familja; familji
vittmi tal-uZura.

* Bhalma hemm familji li sofrew serq tal-gid materjali, hemm familji ohra li gew misruqa minn
gid oghla: il-fedelta fiz-zwieg. L-infedelta fiz-zwieg tigri meta ragel jitfa’ ghajnejh fuq mara
mizzewga jew mara titfa’ ghajnejha fuq ragel mizzewweg; dan icahhad lill-parti 1-ohra fiz-
zwieg u lil uliedha minn persuna li tkun taghhom. Din hija wkoll ingustizzja kontra l-istess
istituzzjoni taz-zwieg u I-familja.

= Fuq livell so¢jali, insemmi I-krizi finanzjarja li laqtet id-dinja. Kieku I-istituzzjonijiet
finanzjarji mxew bi kriterji gusti u amministraw b’mod korrett il-gid 1i hafna afdawlhom,
kieku kien ikun evitat hafna faqar soc¢jali gdid.

Bir-ragun Gesu jghidilna biex infittxu l-ewwel is-Saltna u I-gustizzja t’ Alla, u I-Missier jaghtina dak
kollu li nehtiegu biex nieklu, nixorbu, nilbsu u aktar ukoll.* Biex inaddaf is-so¢jeta ta’ zmienu minn
kull ingustizzja, Gesu fittex dejjem li jaghmel ir-rieda ta’ Missieru. Fuq l-ezempju tieghu, ahna
nistghu nibnu belt sabiha fejn tassew tghammar il-gustizzja, jekk naghmlu dak 1i jrid Alla. L-azzjoni

taghna tkun gusta jekk tkun fi gbil mar-rieda t’Alla. I1-gustizzja hija don t’Alla li jissarraf f’impenn
ghalina I-bnedmin. Kull xorta ta’ ingustizzja hija dnub.

L-imhabba u I-gustizzja

Gesu jniggez il-kuxjenza taghna meta jghidilna: “jekk il-hajja gusta taghkom ma tkunx hafna ahjar
minn dik tal-kittieba u I-Farizej, ma tidhlux fis-saltna tas-Smewwiet””. Dan il-kliem jikxef li hemm
zewg livelli ta’ gustizzja: dik naturali u dik soprannaturali, 1i tissejjah “caritas”. L-imhabba hija
gustizzja aktar gholja. Ghalkemm tisboq il-gustizzja, 1-imhabba fl-istess waqt tissupponi I-gustizzja.
Kif jista’ xi hadd jaghti minn dak li huwa tieghu lil haddiehor, jekk ma jkunx lest li jaghti lil
haddiehor dak li jisthoqqlu bi dritt?! Biex thobb, trid ikun gust. M’hemmx imhabba fejn mhix
rispettata 1-gustizzja. Il-gustizzja tiftah l-ewwel triq biex wiehed jitghallem ihobb. Forsi ghalhekk
nongsu mill-karita Nisranija — ghax id-diskors dwar il-gustizzja jdarrasna!

Gustizzja kommutattiva

Fir-relazzjonijiet ta’ bejnietna suppost nipprattikaw il-gustizzja komutattiva — dik 1i thares ir-
relazzjonijiet bejn l-individwi. Per ezempju, meta wiehed jixtri oggett jew servizz, ihallas il-prezz
tieghu. Sikwit nisimghu bl-indi¢i tal-prezzijiet u ftit jghaddilna minn mohhna 1li hafna minna, bl-
imgiba gusta jew ingusta taghna, b’xi mod ghandna sehem kemm dan 1-indi¢i joghla jew jitbaxxa.
Ilkoll kemm ahna, Gvern u poplu, ghandna kontribut x’naghtu biex jigi zgurat li mgiba abbuziva fil-
qasam tal-prezzijiet tigi mnaqqsa kemm hu possibbli. Tajjeb ghalhekk li nistaqsu: kemm huma gusti
l-prezzijiet 1i jintalbu, partikularment il-prezzijiet ta’ dak li huwa essenzjali ghall-hajja? Kemm
huwa gust il-hlas li jintalab ghas-servizzi li nipprovdu? Kemm hu hieles mill-qerq il-prodott jew is-
servizz li tieghu nithalsu? Kemm nonoraw il-kuntratti li nkunu dhalna ghalihom? Kemm ahna
onesti fit-tfassil ta’ dokumenti legali? Dagskemm huwa importanti li jkun hemm pagi gusti, wiehed
ma jistax jittraskura jew jassenti ruhu abbuzivament mix-xoghol.

Gustizzja distributtiva

Dawk li jagdu lis-so¢jeta billi jamministraw, kemm fuq livell nazzjonali kif ukoll lokali, japplikaw
il-gustizzja distributtiva — dik li tirregola r-relazzjonijiet bejn is-so¢jetd u l-individwi li jaghmlu
parti minnha. Hija responsabilita taghhom li jaraw kif il-gid u 1-pizijiet jitqassmu fuq i¢-¢ittadini
proporzjonalment skont il-htigijiet u 1-hiliet ta’ kull wiehed. Ma tkunx ghazla gusta jekk il-gid u 1-
pizijiet jitgassmu bejn kulhadd l-istess. Ma tkunx gustizzja jekk fil-qasam tas-servizzi socjali I-Istat
jghin lil kulhadd xorta, jew li ¢-¢ittadini jippretendu li 1-Istat iwiezen bl-istess kejl lil kulhadd. I1-
konsegwenza ta’ dan tkun li min ghandu tassew bzonn ma jkunx mghejjun kemm jisthoqqlu!

[llum nisimghu hafna fuq I-ghajnuna finanzjarja diretta 1i 1-Unjoni Ewropea tghaddi lill-pajjizi
membri taghha, inkluz lil Malta. Bla ebda dubju dawn il-fondi finanzjarji huma provvidenzjali ghax
permezz taghhom il-pajjiz jista’ jwettaq progetti siewja ghal zvilupp shih u sostenibbli li javvanza I-
interess generali tal-poplu taghna. Tibqa’ r-responsabilta taghna lkoll, Gvern u poplu, biex kulhadd
jaghti sehmu halli 1-uzu li ghalih jitpoggew dawn il-fondi jkun l-akbar wiehed li jgib ’il quddiem I-
interess tal-poplu taghna.

Gustizzja legali

Min huwa fl-awtorita ghandu s-setgha li jaghmel ligijiet gusti biex ihares il-gid komuni. I¢-¢ittadin
ghandu d-dmir 1i joqghod ghal dawn il-ligijiet. Fil-qafas tal-gustizzja legali hemm ligijiet dwar il-

gbir tat-taxxi, bhalma huma t-taxxa tad-dhul, taxxa tas-successjoni, u I-VAT. Ikun jonqos kontra 1-
gustizzja min jipprova jevadi dawn il-ligijiet, jew dak li jissieheb ma’ min irid jehles minnhom.

Jekk 1-Istat ghandu d-dritt u d-dmir li jigbor il-fondi, i¢-¢ittadin ukoll ghandu d-dritt u d-dmir li jara
kif ged jintefqu I-fondi pubbli¢i. Amministrazzjoni tajba tal-fondi pubbli¢i hija barka; imma
amministrazzjoni hazina tista’ twassal ghal pizijiet finanzjarji kbar li jkollhom jerfghu
generazzjonijiet futuri. Dan huwa serju hafna, aktar u aktar meta jinhass il-bzonn li nahdmu aktar
biex il-kultura li min hu responsabbli jirrispondi personalment tkompli tagbad I-gherugq.

Gustizzja soéjali

Fdik li tissejjah gustizzja so¢jali, I-imsiehba so¢jali li jahsdu I-frott jiftakru f"dawk 1i m’ghandhomx
biex jghixu hajja dinjituza. “Alla jrid li ... dawk li ghandhom xi ‘talent’ partikulari jaghtu mill-gid
taghhom lil dawk li jehtiguh. Id-differenzi jhajru u xi kull tant jobbligaw lin-nies biex juru qalb
kbira u tjieba liema bhalha 1i jwassluhom biex jagsmu mal-ohrajn dak 1i jkollhom”.° Il-fgir u z-zghir
qatt ma huma piz ghas-so¢jeta, imma huma rizorza, anke mill-aspett ekonomiku.” Billi I-prin¢ipju
tal-gratuwita, 1i jimplika 1i wiehed jaghti u jinghata fi spirtu ta’ fraternita, huwa utli wkoll ghall-
attivita ekonomika,” f’so¢jetd msejsa fuq il-profitt hu mehtieg li jkunu apprezzati aktar I-ghaqdiet
tal-volontarjat.

Minn naha l-ohra, anke 1-uzu abbuziv tas-servizzi so¢jali huwa ingustizzja. Hemm min “jidhak” bl-
awtorita biex jikkwalifika ghal ghajnuna soc¢jali. Kaz tipiku hu meta wiehed jiehu 1-kontribuzzjoni
tal-qghad meta fil-fatt ikun jahdem bi qliegh.

Gustizzja retributtiva

[l-gustizzja retributtiva tobbliga li min huwa responsabbli ta’ xi azzjoni ingusta jirrestitwixxi dak li
jkun seraq. Skont il-ligi tal-bnedmin id-dmir li wiehed irodd jew isewwi l-hsara li jkun ghamel jista’
jigi preskritt; imma skont il-ligi t’Alla, dan id-dnub ma jinhafirx qabel ma ssir ir-restituzzjoni. Jekk
wiehed ikun seraq il-fama ta’ xi hadd, hemm id-dmir li dak I-isem jigi riabilitat; jekk wiehed ikun
kisser familja, huwa fid-dmir li jara kif jerga’ jgib 1-armonija; jekk wiehed ikun seraq, ghandu I-
obbligu li jrodd lura.

Strutturi so¢jali ingusti

Fis-so¢jeta jista’ jkun hemm strutturi, privati u pubbli¢i, li bla ebda skruplu jahdmu b’metodi
ingusti. F’dawn I-“istrutturi tad-dnub”,” li jiggeneraw kull tip ta’ ingustizzja, hemm persuni li
minghajr ebda prin¢ipju ta’ etika jew morali jabbuzaw mis-sistema. Dagskemm i¢-¢ittadin huwa
fid-dmir 1i jkun gust f"ghemilu, dagstant iehor ghandu d-dmir li jikkontrolla dawn l-istrutturi; u jekk
huma strutturi ngusti, juza I-mezzi li ghandu biex jibdilhom.

Alla ghad jaghmel gustizzja

Tkun kemm tkun kbira l-ingustizzja, in-Nisrani ghandu jkun konvint li Alla ghad jaghmel gustizzja
mal-maghzulin tieghu.'® Kif il-Missier ghamel gustizzja ma’ Ibnu li wara mewt ingusta qajmu mill-
qabar, hekk jaghmel maghna. Barra minn hekk, Alla jghin lil min jixtieq jinfatam minn
atteggjamenti ngusti. Ix-xewqa li hemm fil-bniedem biex jghammar fil-gustizzja hi motiv biex hu

jemmen fl-eternita,'’ fejn jghibu I-hwejjeg ta’ gabel, ma jkunx hemm aktar tbatija u Alla jixxuttalna
kull demgha minn ghajnejna. © Dan it-twemmin huwa msahhah bis-solennita li sejrin ni¢celebraw
tat-Tlugh fis-Sema tal-Vergni Marija.

Bl-intercessjoni ta’ Marija, Speculum lustitiae (Mera tal-gustizzja), nitlob il-barka t’Alla fugkom.

Moghtija mill-Kurja tal-Isqof, Rabat, Ghawdex, illum, il-Hamis, 6 ta’ Awwissu 2009, Festa tat-
Trasfigurazzjoni tal-Mule;.

